
























































































































































































































































































































































Gegujengan, rundha.

Durma.
Gebayan :  Kanca-kanca dika sampun sami nendra.
Rundha . Nggih Gebayan inggih
punapa kalilan
tembangan namur nendra.
Gebayan :  Klilan muhg kang ngati-ati
sampun sembrana.
Rundha :  Inggih boten sembrani.

Kandha : Sebet byar wau ta Raden Watangan saklangkung
melas asih sesambatira, sareng den paringi priksa dhateng ingkang
raka, sakala kendel denira sesambat. Wau ta raden kekalih, ingkang
wonten salebeting kunjaran, anuju wanci dalu, aremrem sata,
asupena aningali luhurira, wonten katingal cumlorot saking wiyat,
kang jejuluk Bagawan Pemadi, laju ambibrah ponang gedhong
wesi kunjara waja, lawan malih amaringi sekar puspa sapasang
tunggal sewang. Radyan kagyat anulya wungu, lajeng jarwa-
jinarwa saniskaraning supenan, sakala asrep galihira raden kekalih,
rumaos angsal sihing dewa ingkang linuwih.

Wau ta kocapa Raden Arya Menakkoncar, ingkang sumedya
ngrebat dhateng ingkang rayi kekalih, tindakira Raden Arya Me-
nakkoncar, datan pisah kalih Ki Demang Gathul. Sareng sampun
celak kunjaran, Raden Jayasupena, kalih Raden Banumaya, lan
wadya Trunalanang, sampun pinatah-patah papanira, sarta sampun
winangsit sadaya, Raden Menakkoncar laju ngulap-ulap ing kun-
jaran. Sareng ingkang jagi taksih sami melek sadaya, Raden Menak-
koncar nulya matak aji sasirep. Lah ingriku pajineman ingkang
sami jagi, kataman ing sasirep, sakala lajeng sami kraos ngantuk
badhe tilem sadaya.

Durma.

Ingkang ngrerepi Kanca-kanca ngantuk temen mata kula
mbok nggih sami ngrerepi
dinggo tamba nendra
nganggo senggak kucingan.

Ingkang nyeng-

gaki Inggih leres jampi arip
kula kang senggak
daweg dika ngrerepi.

Sinom

Ingkang ngre

repi : Kadhal ijjo wismeng karang.

Ingkang nyeng-

gaki : Payo turu sun keloni.

Ingkang ngre-

repi Tekek alit munggeng kepang.

Ingkang nyeng-

gaki : Arep micek mata mami.

Ingkang ngre-

repi Baya bunder ing kali.

Ingkang nyeng-

gaki ¢ Lus-elusen endak turu

Ingkang ngre-

repi Gunung kembar ing dhadha.

Ingkang nyeng-

gdki :  Kasusu nek arep guling.

Ingkang ngre-

repi :  Siwur tukung (ingkang nyenggaki : ’sing sing
meyong” ingkang ngrerepi : “meyong meyong
senggreng’’) trisnaku ambruk jur nendra.

Sami tilem.

Kandha : Sebet byar wau ta, ingkang jagi sampun tilem sadaya,
kocapa Raden Arya Menakkoncar, sareng priksa yen ingkang
jagi sampun tilem sadaya, Raden Arya Menakkoncar anulya mre-
peki dhateng kunjaran.

Lagon.

Asmaradana.

Kalih sareng

Demang Gathul:

Kalih sareng

Menakkoncar

Sapa kang sebawa iki

kaya dudu wong kang jaga

apa Menakjingga kowe

mara ingsun patenana

belakna kangjeng rama

kang wus langgeng neng swargagung
payo aja kelayatan.

Raden sampun klintu tampi
punika raka panduka

Dyan Menakkoncar wiyose
arsa ngrebat mring andika.
Dhuh kangmas Menakkoncar
asiha mring kawlas ayun.

Yayi pan sampun sumelang.

Kandha : Wau ta Raden Arya Menakkoncar, sareng myarsa
pangandikanira, ingkang rayi kekalih, saklangkung welas ing galih,
sakala ngadeg suraning driya, ambek sarosa angepel astanira.
Lah ingriku punang kunjara waja, nulya btinithi sumyur ponang

gapura.

Plajaran, suwuk, tlutur,

Asmaradana.

Kalih sareng

Menakkoncar

Boten nyana yen kapanggih
kawula dhateng paduka
kula tan rumaos darbe
kadang sanes jengandika
nglabeti dhateng kula
ngluwari papa kaswayun
kakangmas mugi tulusa.

Rakanta semanten ugi
boten nyana yen kepanggya
mring yayi kalih wiyose
kapanggih pinten prakara



yen tan anglabetana
sapisan katempuh sepuh
ping kalih kadang sanyata.

Lawan pinten kadang mami
kajawi namung andika.
Demang Gathul: Sampun dangu-dangu raden
mangke mindhak kawanguran
mring tiyang ingkang jaga
mangga lajeng kondur gupuh.

Menakkoncar : Ya payo aja klayatan.
Plajaran, truna lanang majeng, suwuk.

Kandha : Sebet byar wau ta, pajineman kawandasa, ingkang
jagi kunjara waja, wonten ingkang tangi, sareng sumerep kunjaran
sumyur. Anarka yen wonten duratmaka. Lah ingriku pajineman
kawandasa, lajeng sami tangi geragapan, gugup kady4 gabah ingin-
teran.

Plajaran, suwuk, lagon.

Kandha : Wau ta wadya pajineman, ingkang jagi kunjaran,
sampun sami lumajar sadaya, tansah abilulungan, weneh anututi
dhateng Raden Arya Menakkoncar, weneh andhelik api tan uni-
nga, weneh alok-alok maling, weneh lajeng lumajar, sedya atur
priksa dhateng wong agung kekalih. Wancinipun punapa, wayahe
samangke, wanci gagat bangun ingkang raina.

Gendhing Rina-rina, rep.

Kandha : Anenggih punika, pabarisan sukuning Ardi Mahame-
ru, sinten ta ingkang baris wonten sukuning Ardi Mahameru,
inggih wong agung Mekasan, tengran Mrajadewa Basutantra, kalih
wong agung Keling, tengram Mrajadewa Pralagi. Pramila wong
agung kekalih sami baris sukuning Ardi Mahameru, saking karsani-
ra wong agung Blambangan, kinen anyelaki Ardi Mahameru,
anjagi Raden Buntaran, Raden Watangan, ingkang den gedhong

wesi kunjara waja. Wondene wong agung Mekasan punika, dhateng
wong agung Blambangan, kaprenih enem. Wondene wong agung
Keling punika, dhateng wong agung Blambangan kaprenah sepuh,
pramila kinadang kinulit daging. Ing mangke wong agung ke-
kalih daweg pinarak, lawan pepatihira. Wondene ingkang wonten
ler punika, Mrajadewa Basutantra, ingkang wonten kidul punika,
Mrajadewa Pralagi, ingkang wonten ngajeng ler punika, patih
Mekasan, wasta pun Apatih Gajahdhungkul, ingkang wonten
ngajeng kidul punika, patih Keling wastanipun Apatih Mandhaka-
ki, ing wingking sinambetan wadya bala sadaya, ambalabar lir
sagara tanpa tepi. Wong agung kekalih sadangunira pinarak, ing-
kang tansah ginalih-galih, namung atmajeng Tuban kekalih ingkang
kinunjara. Ya mangkana yitnanira wong agung kakalih, I, kaya
kapriye karsane narendra Blambangan iki, dene ora nglanggar
prang tumuli menyang Majapahit. Yen ta mungguh ora nglanggar
prang tumuli, kang den anteni apa, andeling Majapahit wis ora
ana kabeh, aku wae iya kaduga nglanggar menyang Majapabhit.
Karo dene maneh, si Buntaran karo si Watangan, teka ora gelem
nungkul, kudu ngajap patine, iya layak jer anake dipati Tuban.”
Titi mangkana yitnanira wong agung kakalih.

Gesang, suwuk, ada ada.

Maskumambang.

Basutantra :  Kaka prabu sanget boten ndugi mami
kaka prabu Besma
de tan karsa nglanggar jurit
dhumateng ing Majalengka.

Sapunika punapa ingkang dentosi
nagri Majalengka
sampun tan awrat sinanggi.
Pralagi . Leres ingkang pangandika.
Nadyan kula inggih pan samanten ugi
sanget ngungun kula
dhateng atmeng Tuban kalih
sampun lami kinunjara.

Dene sanget lenggana tan prun sumiwi

dhumateng Sri Besma
yekti sinudarawedi
pinalahur ngajap lena.

Basutantra : Inggih leres kaka prabu kang panggalih
Buntaran Watangan
ngandelken yen trah prajurit.

Pralagi : Inggih leres jengandika.

Kandha : Sebet byar wau ta, dereng dumugi anggenira ngand-
ka wong agung kekalih, kasaru dhatengira wadya pajineman ing-
kang anjagi kunjaran, dumrojog tanpa larapan.

Plajaran, suwuk, ada-ada.

Durma.
Basutantra :  Ana paran si bocah pajineman
teka ing ngarsa mami
mara ge matura.
Pajineman : Inggih dhateng sandika
Dewaji kula tur uning
yen sapunika
kunjaran putra Tubin.
Sami medal binekta ing duratmaka
Menakkoncar dipati
kang lumebet dhustha
mbekta gelar sepapan
mangileh denya lumaris.
Basutantra :  Mengkono bocah.
Pajineman . Kangjeng Dewaji inggih.
Pangkur.
Raja sareng :  Jagad dewa ngabathara

nora talah Menakkoncar kumini
maling marang Tuban sunu
si Buntaran Watangan
yayi ayonana Menakkoncar itu
krasa dening tanganingwang.

Basutantra

Pralagi

Basutantra

Pralagi

Raja sareng

Kalih sareng
Raja sareng

Patih sareng

Raja sareng

Pralagi

Dhuh kaka Prabu Pralagi.

Pan sampun miyarsa priyangga
aturipun pajineman samangkin.
Inggih sampun miyarsa ulun
wangsul karsa andika.

Yen sembada karsa dika Kaka Prabu
inggih sami tinututan.

Inggih saklangkung prayogi.

Patih sira pradandana
sakancamu samektaning ngajurit
patih mengko karsaningsun
anyekel Menakkoncar.

Inggih dhateng sandika sumekteng pupuh. .

Patih nggonmu perdandanan
apa kabeh wus miranti.

Dewaji dangu kawula
predandosan sakanca sampun mranti
sakapraboning prang pupuh.

Yang banget leganingwang.
Yen kados makaten mangga Kaka Prabu
sampun ngantos kelayatan.

Inggih dhumateng suwawi.

Plajaran, suwuk.

Kandha : Wau ta lampahing dedamel Pamekasan, utawi Ke-
ling, ingkang sumedya nututi dhateng Raden Arya Menakkoncar,
ing mangke sampun katututan wonten margi. Wondene Raden
Arya Menakkoncar, sareng priksa yen den tututi, nulya dhawuh
ingkang rayi Raden Jayasupena, Raden Banumaya kinen methuk-

aken, sarwi alok mungsuh, mungsuh.

Plajaran, rep.

Kandha :

lih wadya Mekasan, wadya Keling, saklangkung dening rame, san-
jata barondongan, mariyem lir gelap ngampar, peteng mukswaning
kucika, kocap wor lebu, kasarug mengampak-ampak, kang yuda
gagap-gagapan, long-linongan mungsuh rowang, kang pejah tan
ingetang, dresing punglu kadi mimang, swara lumrang jumethot
sumenger, nratas kentas, kentas murub pasikepaning yuda, katiban
ing gutuk api, sanjata wus kaliwat, caruk watang ujung pedhang,
lembing kunta candrasa, lameng kalewang, bereg-binereg, rok-lin-
rok aliru papan, kang pejah tan ingetang, banjir getih sarah watang,
lumut lelayu bandera, parang liman turangga. Lah ingriku wadya
bala Mekasan Keling, esmu karepotan, mundur-mundur katawan,
maju-maju  katutuh, katimpah-timpah, katundhung kagulung
kagiles, pating sulayah katunjang, kajengkang kerangkang-rang-
kang, burangkangan asambat biyang. Lah ingriku wong agung ke-
kalih, langkung bramantya nulya dhawuh ing patihira, kinen
angangseg kang yuda, lajeng parentah andeling wadya pilihan,
wasta pun Mamangdraya, kalih pun Mamangkrodha, nulya mang-
sah ing ngayuda, den pethukaken andel wadya Trunalanang, wasta
pun Trunasangsam, kalih pun Trunamenda. Lah ingriku nyat anul-
ya majeng.

Gesang, suwuk, ada ada.

Durma.

Kalih sareng : Wong Lumajang sapa ranmu mapak ing prang.
Trunamenda : Trunamenda mami.

Trunasangsam : Sun Tarunasangsam.

Kalih sareng : Kowe sapa ranira.

Mamangdraya : Mamangdraya aran mami.

Mamangkrodha: Sun Mamangkrodha.

Kalih sareng : Lah endi si mamaling.

Menakkoncar ajokena ing ngayuda
arep ingsun taleni.

Trunamenda lan Tru

nasangsam :  Wis ajaangucap
payo kapara ngarsa.

Kalih sareng : Ya payo kapara ngarsi
ngudang curiga.

Trunamenda lan
Trunasangsam : Ya mayo padha becik.

Plajaran, prang, rep.

Kandha : Wau ta ingkang sami ayuda, sakelangkung dening
rame, goco-ginoco tan wonten ingkang nedhasi, acaruk kuwel
ing yuda. Wau ta sareng katalika dhateng Trunamaesa, nulya
mengsah ing ayuda, angamuk punggung, sarwi anyundhang anyi-
ngat ambijig-bijig, singa katrajang tiwas. Lah ingriku nyat anulya
majeng.

Gesang, prang, suwuk.

Durma.

Tiga sareng : Lah ta padha yen padhaa imbang-imbang
sasat padha lan mami
sun Trunamaenda (Trunamaesa, Trunasangsam)
rebuten ingayuda
prajurit tunggalmu endi
barenga mara
amuk-amuk ngajurit.

Plajaran, suwuk.

Kandha : Eling pun Mamangdraya, kalih Mamangkrodha ka-
para tiwas, nyata, nyata. Wau ta sareng katalika dhateng pun
Drayuwila, yen Mamangdraya kalih pun Mamangkrodha kapara
tiwas, pun Drayuwila tandya mangsah ingayuda, den pethukaken
dhateng Raden Banumaya. Lah ingriku nyat anulya majeng.

Plajaran, suwuk, ada ada.

Durma.

Drayuwila
Banumaya

Drayuwila

Banumaya
Drayuwila

Banumaya

Lah prajurit sapa ranmu mapag ing prang.
Kowe takon ran mami

ingsun Banumaya

kowe sapa ranira.

Kowe takon marang mami

sun Drayuwila

andel Mekasan nagri.

Banumaya lah ta endi Menakkoncar
ingkang lumebu maling.

Wis aja angucap

sakarepmu sun lawan.

Tan kena sun gawe becik

tadhaha katga.

Tibakna sun tadhahi.

Plajaran, prang, rep.

Drayuwila :
Banumaya :

Drayuwila :

”Banumaya malesa’.
»Tadhahana walesingsun’’.

”Iya mara tibakena”.

Gesang, suwuk, ada ada.

Mijil.

Banumaya

Lah ta padha yen padhaa sekti
sasat padha ingong

Drayuwila endi ta tunggale
Banumaya rebuten ngajurit
barenga kang prapti

nora erep ingsun.

Plajaran, suwuk.

Kandha :

Eling pun Drayuwila, kapara tiwas, nyata nyata.

Wau ta sareng katalika dhateng pun Trajudhendha, yen pun Dra-
yuwila kapara tiwas, tandya mangsah ing ngayuda, den pethuk-
aken dhateng Raden Jayasupena. Lah ingriku nyat anulya majeng.

Plajaran, suwuk, ada ada.

Durma.
Trajudhendha : Lah prajurit sapa ranmu mapag ing prang
Jayasupena : Kowe takon ran mami
sun Jayasupena
kowe sapa ranira.
Trajudhendha : Kowe takon marang mami

sun Trajudhendha

andel babantheng Keling.

Jayasupena endi si Menakkoncar

ingkang lumebu maling.
Jayasupena . Wis aja angucap

sakarepmu sun lawan.

Trajudhendha : Tan kena sun gawe becik
tadhaha katga.
Jayasupena :  Tibakna sun tadhahi.

Plajaran, prang, rep.

Trajudhendha : “Jayasupena malesa”.
Jayasupena : ”Tadhahana walesingsun.
Trajudhendha : “’lya mara tibakna™,

Gesang, suwuk, ada ada.
Mijil.

Jayasupena : Lah ta padha yen padhaa sekti
sasat padha ingong
Trajudhendha endi ta tunggale
Jayasupena rebuten jurit
barenga kang prapti
nora erep ingsun.

Plajaran, suwuk.

Kandha : Eling pun Trajudhendha kapara tiwas, nyata nyata.

Jaya Prayuda

Wau ta sareng katalika dhateng patih ing Keling pun Apatih Man-
dhakaki, yen pun Trajudhendha kapara tiwas, langkung breman-
tya, arsa pepulih ngayuda, den pethukaken dhateng Raden Arya
Menakkoncar. Lah ingriku nyat anulya majeng.

Plajaran, suwuk, ada ada.

Durma.
Mandhakaki

Menakkoncar

Mandhakaki

Menakkoncar
Mandhakaki
Menakkoncar

Mandhakaki

Menakkoncar
Mandhakaki

Menakkoncar
Mandhakaki

Menakkoncar

Lah ta iki Menakkoncar mapag ing prang
nututa sira maling -

payo ingsun banda

sun ladekke Sri Besma.

Pecak Menakkoncar yekti
kena binanda
baya wus mati nguni.

Babo-babo Menakkoncar ambek dibya
sayekti kacek sekti.

Sun tan guru sira.

Yen dhuwur-dhuwur ingwang.

Mangsa dadak sun andhani.

Ngadu gedheya

sayekti gedhe mami.

Mangsa dadak sira lamun sun kepela.
Yen ta angadu pyayi

yekti pyayi ingwang.

Mangsa dadak sun sembah.

Babo nganggo kumring kering
tadhaha katga.

Tibakna sun tadhanhi.

Kandha : Wau ta pun Apatih Mandhakaki, nulya narik san-
dang walikatira, srepet sarwi wicanten,

Mandhakaki

"”Lah payo Menakkoncar, perang ngarep rebut
unggul”.



Menakkoncar

”Ya mayo kapara ngarsa’’.

Plajaran, prang, rep.

Pangrawit. .
Sinom.
Menakkoncar Kumenyut rasaning driya
kengetan kang pindha ratih (Mandhakaki
nyuduk)
pun kakang brangta angarang
lamun tan kapadhan ing sih (Mandhakaki
nyuduk).
sun pipinta wong kuning
dadiya sambunging umur (Mandhakaki nyu-
duk)
pantese sung pamucang
tur mijil saking ing lathi (Mandhakaki nyuduk)
) pragat jangga pun kakang ngunduri sabda.
Mandhakaki gumujeng.
Durma.
Mandhakaki Menakkoncar mara maneh anembanga
kapenak sun miyarsi.
Menakkoncar Nganggo sengguh prentah.
Mandhakaki Sun ganjar ta nembanga.
Menakkoncar AKu ora buruh ngrepi.
Mandhakaki I, Menakkoncar
sun ganjar nganggo isin.
Sinom.
Menakkoncar Ta mara maneh nyuduka
nora nedya sun oncati
lah ta mara pilihana

wedi marep endak miring

Menak Koncar

yen sira wedi miring
mara iya endak mungkur

payo enggal nyuduka
suwe tan nyuduk si belis.
Mandhakaki
dhehem : Iijagur monon aku eram mulat.
Menakkoncar ge malesa
sekarepmu sun tadhahi
mara kene pilihana.
Menakkoncar : Apa sun nggo males belis.
Mandhakaki : Iya nyuduka keris.
Menakkoncar : Owel banget kerisingsun
ingsun slenthik kewala.
Mandhakaki : Tibakna ingsun tadhahi

Menakkoncar : Ngati-ati sida randha somahira.
Gesang, suwuk, ada-ada.
Mijil.
Menakkoncar : Lah ta padha yen padhaa sekti
sasat padha ingong
Mandhakaki endi ta tunggale
Menakkoncar rebuten ngajurit

barenga kang prapti
nora erep ingsun.

Pelajaran, suwuk. \

Kandha : Eling kya Patih Mandhakaki kapara tiwas, nyata,
nyata. Sareng katalika wong agung Keling, yen pepatihira kepara
tiwas, saklangkung dukanira, arsa pepulih ing ayuda, den pethuk-

aken dhateng Raden Watangan, nulya mengsah ing ayuda. Yen
sinawang risang kekalih, ana teka gonjang tindakira.

Gendhing gonjang, rep.

Kandha : Anenggih punika, ingkang ajeng-ajengan yuda,
Mrajadewa Pralagi kalih Raden Watangan, dangu sawang-sinawang.
Ya mangkana yitnanira Mrajadewa Pralagi, I, iki si Watangan,
mapagake marang aku, nganggo ngendel-endelake yen trahing lu-
wih, wis kelakon dikunjara nganti lawas, meksa ora gelem suwita
marang yayi Prabu Blambangan, temah angajap patine, wusana
saiki bisa metu saka ing kunjaran, dicolong kadange nak-sanak,
kang jeneng si Menakkoncar, iya kowe Watangan, saiki sida kla-
kon sima dening aku.” Wondene yitnanira Raden Watangan,
”Iki Mrajadewa Pralagi, majusura ngadilaga, baya arep nyekel
marang aku, iya diprayitna bae, endi kang kasliring iya tiwas.”
Titi mangkana yitnanira Raden Watangan.

Gesang, suwuk, ada ada.

Durma.

Dewa Pralagi : Si Watangan mapagake marang ingwang
nututa sun taleni
endi Menakkoncar
kang wani duratmaka
mring sira neng gedhong wesi
konen mapag prang
ingsun obat abitning

Watangan . Mraja Keling wis aja kakehan ucap
sagendhingmu sun wani.
Dewa Praliga : Kumendhung Watangan
wani tandhing lan ingwang
payo ngadu sisiyunging
bathara Kala.
Watangan :  Ya payo padha becik.

.Kandha : Wau ta Mrajadewa Pralagi kalih Raden Watangan,
nulya narik ngasta agemira curiga bindi, cag, sarwi ngandika.

Mrajadewa
Pralagi :  ”Lah payo Wirutama, perang ngarep rebut
unggul”.

134



Watangan :  ”Ya payo kapara ngarsa”.

Pelajaran, prang, rep.

Kandha : Wau ta Mrajadew)va Praliga, sareng kenging'den goco
jajanira, ambruk andhepani bantala, supe purwa duksina, dangu
akapidhara, Raden Watangan anulya sesumbar.

Sinom Mengkreng.

Watangan :  Sura mrata jaya mrata
sasat padha lawan mami
sun Watangan atmeng Tuban
rebuten madyaning jurit
Mrajadewa Pralagi
yen nyata prajurit punjul
mara enggal tangiya
malesa ingsun tadhahi ............

Kandha : Lah ingriku Mrajadewa Pralagi, sareng kasilir ing
samirana, jenggirat anulya wungu, tandya narajang malih.

Gesang, prang, rep.
Asmaradana.

Dewa Pralagi : Abot sanggane ngajurit
salawas sun yuda gada
durung oleh tandhing tanggon
iki oleh si Watangan
tuhu prawireng yuda.
Watangan :  Nora cuwa mungsuh ingsun
sagendhingmu sun tan ulap.

Dewata Pralagi : Babo ya sanadyan mami
apa kang tumempel sira
tamakena marang ingong
ingsun tadhah tameng dhadha.
Watangan : lya ingkang prayitna
tadhahana panahingsun -

Dewa Pralagn’ : lya mara tibakena.

Kandha : Lah ingriku Raden Watangan, nulya ngasta agemira
jemparing, cag, angiwakaken gandhewa, anengenaken jemparing,
jumangkah wentis kang kiwa, mancad suku kang tengen, Mraja-
dewa Praliga kenging linepasan jemparing, blas anulya sirna.

Gesang, suwuk, ada ada.

Mijil.
Lah ta padha yen padaa sekti
sasat padha ingong
Mraja Keling endi ta tunggale
sun Watangan rebuten ngajurit
barenga kang prapti
nora erep ingsun.

Plajaran, suwuk.

Kandha : Eling Mrajadewa Pralagi kapara tiwas, nyata, nyata-
Wau ta sareng katalika dhateng Dewa Basutantra, yen ingkang
raka wong agung Keling kapara tiwas, saklangkung dukanira, karsa
mangsah pepulihing ngayuda, den pethukaken Raden Buntaran.
Wau ta risang kekalih sareng mulat mangilen, katon sumirat,
panglayunging kang raditya.

Gendhing sumirat, rep.

Kandha : Anenggih punika, ingkang ajeng-ajengan yuda, Mra-
jadewa Basutantra kalih Raden Buntaran, risang kalih antuk tan-
dhing ing ayuda, dangu asawang-sinawang, ya mangkana yitnanira
Mrajadewa Basutantra, ’lki si Buntaran, mapake menyang aku,
orang kelingan duk kacekel, nganti klakon di gedhong wesi kunjara
waja, bisane metu saka kunjaran, dicolong si Menakkoncar, teka
iki andadak mapag ing prang, solahe ginawe gawe, iya aku mangsa
wedia, ora wurung krasa dening tanganku.” Wondene yitnanira
Raden Buntaran, ”Iki Mraja Mekasan, maju sura ngadilaga, baya
arep nyekel menyang aku, iya diprayitna bae, endi kang kasliring
iya tiwas.” Titi mangkana yitnanira Raden Buntaran.

Gesang, suwuk, ada ada.

Sinom.

Basutantra :  Si Buntara maju ing prang
methukake marang mami
nututa sira sun banda
lah si Menakkoncar endi
kang wani-wani maling
mring sira bisane metu
saka kunjara waja
konen maju ing ngajurit
sun bandane lumadi mring Prabu Besma.

Buntaran : lyaraja Basutantra

wis aja akeh sira ngling

sagendhingmu ing ayuda

sun nora nedya gumingsir.
Basutantra :  Babo dene sumekti

nora wurung sira lampus

lah ta payo Buntaran

angudang pucuking keris.
Buntaran : lya payo ngudang pucuking curiga.

Klithikan, rep.

Kandha : Wau ta risang kekalih, sareng sampun amuryani ing-
kang busana, nulya sami narik agemira curiga, sarwi ngandika,

Basutantra :  ”Lah ta payo Buntaran, perang ngarep rebut
' unggul.”
Buntaran : ”Ya payo kapara ngarsa”.

Gesang, prang, dhawah plajaran, rep.

Asmaradana.
Basutantra :  Abot sangganing ngajurit

salawas sun yuda gada
durung oleh tandhing tanggon

Buntaran

Basutantra

Buntaran
Basutantra

Buntaran

Kondha :

iki oleh si Buntaran

tuhu prawireng yuda.

Nora cuwa mungsuh ingsun
sagendhingmu sun tan ulap.

Babo ya sanadyan mami
apa kang tumempel sira
tamakena marang ingong.
Saru yen sun ndhinginana.
Babo ingkang prayitna
tadhahana panahingsun.

{ya mara tibakna.

Lah ingriku Mrajadewa Basutantra, nulya ngasta

agemira jemparing, cag, angiwakaken gendhewa, anengenaken
jemparing, jumangkah wentis kang kiwa, mancad suku kang te-
ngen, Raden Buntaran linepasan jemparing, kang jemparing ke-

nging cinandhak.

Plajaran, suwuk, ada ada.

Mijil.
Basutantra

Buntaran

Basutantra
Buntaran

Basutantra

Kandha :

Mati ngadeg Buntaran sayekti
kena warastreng ngong.
Basutantra aja age-age

nora mati Buntaran sayekti
iki kang jemparing

yekti uwis putung.

Lah Buntaran malesa tumuli.
Iya ingkang tanggon
tadhahana warastraku kiye
Basutantra sira tekan pati
ing sadina iki.

Ya tibakna gupuh.

Lah ingriku Raden Buntaran, nulya ngasta agemira

jemparing, cag, angiwakaken gandhewa, anengenaken jemparing,
jumangkah wentis kang kiwa, mancad suku kang tengen, Mraja-
dewa Basutantra, kenging linepasan jemparing, blas anulya sirna.

Plajaran, suwuk, ada ada.
Mijil.
Buntaran : Lah ta padha yen padhaa sekti
sasat padha ingong
Basutantra endi ta tunggale
sun Buntaran rebuten ngajurit

barenga kang prapti
nora erep ingsun.

Ppajaran, suwuk.

Kandha : Eling Mrajadewa Basutantra, kapara tiwas, nyata,
nyata. Wau ta satiwasira wong agung kakalih, wadya ing Blambang-
an ambedhol tumbak andhaut payung, anggulung bandhera, am-
bucal epok, ambanting paidon, dhadhal larutan mangga puliha.

Thuh, thuh, athuh.
Plajaran, suwuk, lagon.

Kandha : Wauta Raden Arya Menakkoncar, kalih Raden Bun-
taran, Raden Watangan, punapa dene Raden Jayasupena, Raden
Banumaya, sawadyanira wadya Trunalanang sadaya, ingkang men-
tas sami menang ayuda, karsanira lajeng kondur dhateng pakuwon
wana, Raden Arya Menakkoncar lajeng andhawuhi dhateng garwa
selirira sadaya, yen karsa sowan dhateng Majapahit, angladosaken
ingkang rayi Raden Buntaran, Raden Watangan. Para garwa
selirira, miwah wadya Trunalanang sadaya, lajeng sami sumekta.
Ing mangke Raden Arya Menakkoncar karsa mangun suka, angur-
mati ingkang rayi Raden Buntaran, Raden Watangan, miwah
mudya kasuraning bala, denya mentas menang ing ngayuda, tan-
dya sami mangun boja andrawina.

Ayak ayakan.

Golek medal, suwuk, lagon.

